
· Stava orðini fyri onkrum



Fyrisøgn.

Nú er veturin komin við kulda og kava. Í gjár var ikki útfarandi; men um kvøldið batnaði; og so fóru vit út at spæla. Fyrst lupu við skalv uppi í haganum, og so rullaðu vit kavabóltar úti á bønum. Teir vóru óføra stórir. Tá ið vit høvdu fingið nógvar kavabóltar saman, gjørdu vit ein skansa av teimum; og so spældu vit at vera í bardaga. Regin, Egil og Bogi skuldu verja skansan, meðan Símun, Eyðun, Hákun og eg herjaðu á. Tað var ógvuliga stuttligt; men kortini haldi eg einki vera so stuttligt sum at aka skíð. Eg eigi eina góða sletu; og henni fari eg at skreiða við í dag. Eg eigi eisini jarnskoytur, sum eg plagi at standa á á vegnum. Men kavin er so djúpur, at har ber ikki til at standa á skoytum, sum nú er. 

